
Avataratraya Stotram

అవతారత్రయస్తోత్రమ్ 

మధ్వహృత్కమలస్థితం  వరదాయకం కరుణాకరం
లక్ష్మణాగ్రజమక్షయం  దురితక్షయం కమలేక్షణమ్ ।
రావణాన్తకమవ్యయం వరజానకీరమణం విభుం
అఞ్జనాసుతపాణికఞ్జనిషేవితం   ప్రణమామ్యహమ్  ॥ ౧॥
పాలయస్వ నిపాలయస్వ నిపాలయస్వ రమాపతే ।
వాదిరాజమునీన్ద్రవన్దిత   వాజివక్త్ర నమోఽస్తు తే ॥
దేవకీతనయం నిజార్జునసారథిం  గరుడధ్వజం
పూతనాశకటాసురాదిఖలాన్తకం పురుషోత్తమమ్ ।
దుష్టకంసనిమర్దనం   వరరుగ్మిణీపతిమచ్యుతం
భీమసేనకరామ్బుజేన సుసేవితం ప్రణమామ్యహమ్  ॥౨॥
పాలయస్వ నిపాలయస్వ నిపాలయస్వ రమాపతే ।
వాదిరాజమునీన్ద్రవన్దిత   వాజివక్త్ర నమోఽస్తు తే ॥
జ్ఞానముక్తిసుభక్తిదం  వరబాదరాయణమవ్యయం
కోటిభాస్కరభాసమానకిరీటకుణ్డలమణ్డితమ్   ।
వాక్సుదర్శనతః కలేః శిరఘాతకం రమయాయుతం
మధ్వసత్కరకఞ్జపూజితమక్షయం  ప్రణమామ్యహమ్  ॥ ౩॥
పాలయస్వ నిపాలయస్వ నిపాలయస్వ రమాపతే ।
వాదిరాజమునీన్ద్రవన్దిత   వాజివక్త్ర నమోఽస్తు తే ॥
ఇతి శ్రీమద్వాదిరాజపూజ్యచరణవిరచితం
అవతారత్రయస్తోత్రం   సమ్పూర్ణమ్  ।
భారతీరమణముఖ్యప్రాణాన్తర్గత   శ్రీకృష్ణార్పణమస్తు   ।
Proofread by Malathi Shekar, Revathy R.

